
РЕЗЮМЕ 

Процесс управления пастбищными ресурсами Западного Казахстана усложняется из-за 
ухудшения показателей растительного покрова с проявлением процессов деградации и 
опустынивания в результате бессистемного выпаса скота. В статье представлены результаты 
изучения организации сезонных пастбищ посредством использования отгонного участка для 
сохранения показателей фитомасс и повышения эффективности использования пастбищ. 
Исследования позволили доказать эффективность сезонной организации пастбищного 
хозяйства с использованием отгонного участка. В летний период на сезонных пастбищах 
отмечено увеличение численности и встречаемости ценных пастбищных растений Kochia 
prostrata, Agropyron desertorum, Festuca valesiaca, Leymus ramosus, Koeleria cristata. На 
отгонном участке песчаных пастбищ установлены 23 вида растений разных хозяйственно-
ботанических групп и благодаря природным условиям песков в фитоценозе встречаемость 
ценных растений в кормовом отношений высокая. К середине лета на участке сезонного и 
отгонного пастбища несмотря на выпадения из состава растительности представителей 
разнотравья и высыханием злаков урожайность зеленой фитомассы составила в высоких 
пределах 8,09-10,25 ц/га, что больше по сравнению с участком использования бессистемного 
выпаса на 4,28-6,44 ц/га. В этой работе был сделан вывод, что для повышения эффективности 
управления пастбищными ресурсами важно использовать сезонные пастбища с включением в 
пастбищеоборот отгонного участка, в чем заключается и научная новизна исследований. 

МАҚСАРЫНЫҢ (CARTHAMUS TINCFORIUS) СЕБУ НОРМАСЫН ЗЕРТТЕУ 
STUDY OF THE SAFFLOWER (CARTHAMUS TINCFORIUS) SEEDING RATE 

 
Аннотация 

АӨК дамытудың 2017-2021 жылдарға арналған мемлекеттік бағдарламасына сəйкес 
Қазақстан Республикасының аграрлық секторында елдің азық-түлік қауіпсіздігін қамтамасыз 
ету үшін "экономика драйвері" ретінде мал шаруашылығы мен өсімдік шаруашылығы 
өнімдерін өндіру басым бағыттардың бірі болып табылады. Ауыл шаруашылығы өндірісінің 
маңызды буыны ретінде өсімдік шаруашылығын неғұрлым жоғары деңгейге шығару үшін 
оңтайландырылған технологияларды қолдану жəне ауыл шаруашылығы дақылдарын өсіру 
аймағының жағдайларына экологиялық икемді дақылдарды таңдау арқылы өсімдік 
шаруашылығын одан əрі əртараптандыру қажет. Соңғы жылдары Батыс Қазақстан облысының 
өсімдік шаруашылығын əртараптандыру  жұмыстарын жүргізу осыған байланысты ауыл 
шаруашылығы тауар өндірушілері мал азықтық дақылдармен қатар күнбағыс, мақсары, қыша 
сияқты дақылдарды көптеп еге бастады. Бүгінгі таңда Батыс Қазақстан облысында  
мақсарының жалпы егіс көлемі 35 мың г. аспайды, өнімділігі 5-6 ц/га., майлылығы 25-28% 
аралығында. Əртараптандыру үрдісін одан əрі дамыту үшін Батыс Қазақстан облысында 
мақсарыны өсіру технологиясын жетілдіру арқылы жоғары өнімді егістіктерін қалыптастыру 
маңызды болып табылады. Мақалада 2020-2021 жылдары жүргізілген зерттеу нəтижесі 
келтірілген. Жүргізілген далалық зерттеулер БҚО 1 құрғақ далалы аймағында мақсары 
дақылының агротехникасында 1 гектар танапқа 500 мың дана өнгіш тұқым егу тиімділігін 
көрсетті. Аталған нұсқада мақсарының биологиялық өнімділігі 6,59 ц/га құраса, май шығымы 
29,52% майлылық дəрежесінде 1,95 ц/га болды. 

 
ANNOTATION 

In accordance with the state program for the development of agriculture for 2017-2021, one of 
the priorities for ensuring the country's food security in the agricultural sector of the Republic of 
Kazakhstan is the production of livestock and crop production as a "driver of the economy". In order 
to bring crop production to a higher level as an important link in agricultural production, further 
diversification of the industry is necessary through the use of optimized technologies and the selection 
of environmentally friendly crops of crops to the conditions of the cultivation zone. In recent years, 
active work has been carried out to diversify the crop production of the West Kazakhstan region, in 
this regard, agricultural producers, along with fodder crops, began to sow oilseeds, such as sunflower, 
safflower, mustard. To date, the total sown area of safflower in the West Kazakhstan region does not 
exceed 35 thousand hectares, Yield 5-6 kg / ha., fat content from 25 to 28%. For the further 
development of the trend of diversification and expansion of the safflower area in the West 
Kazakhstan region, it is important to form highly productive safflower crops by improving the 
cultivation technology. The article presents the results of a study conducted in 2020-2021. Conducted 
field studies have shown the effectiveness of safflower sowing in 1 dry-steppe zone of the West 
Kazakhstan region with a seeding rate of 500 thousand pieces of germinating seeds per 1 hectare. In 
this variant, the biological yield of safflower was 6.59 c/ha, the oil yield was 1.95 c/ha with a fat 
content of 29.52%. 

 
Түйін сөздер: мақсары, себу нормалары, биометриялық көрсеткіштер, өнімділік, майлылық 
Key words: safflower, seeding standards, biometric indicators, yield, fat content 

 
Кіріспе. Еуропада ауыл шаруашылығын əртараптандыру ауыл шаруашылығы саясатын 

экологияландырудың ең маңызды мақсаттарының бірі болып табылады. Финляндияда 
əртараптандыру ретінде бидайдың жалғыз дақылын азықтық дақылдармен алмастыру 
қарастырылады [1]. Аргентина, Ботсвана жəне Исфахан жағдайында ғалымдар бейімделген 
жəне құрғақшылыққа төзімді мақсары егуді ұсынады [2, 3, 4]. Солтүстік Италияда, Австралияда 
мал азығын өндіруде судан шөбі перспективалық дақыл болып саналады [5, 6]. 

Əртараптандыруды жүргізу кезінде Батыс Қазақстан облысының фермерлері ауыл 
шаруашылығы дақылдарының түр құрамын анықтап алды.  

Соңғы жылдары Батыс Қазақстан облысы фермерлерінің арасында əмбебап дақыл (май-
тұқым алу жəне азықтық мақсаттарға пайдалану) ретінде құрғақшылыққа төзімді жəне 
аймақтың топырақ-климаттық жағдайларына бейімделген мақсары үлкен сұранысқа ие болуда. 
Соңғы 5 жылда БҚО-да мақсары егістерінің ауданы 35 мың гектарға дейін өсті. Алайда Батыс 
Қазақстанда мақсары егу мерзімдері мен нормалары бойынша нақты ғылыми-практикалық 
ұсынбалар осы уақытқа дейін əзірленбеген. Соңғы жылдары климатта болып жатқан өзгерістер 
жəне мақсарының жаңа сұрыптарының пайда болуы оны өсіру технологиясын оңтайландыруды 
қажет ететінін де айта кеткен жөн. 

Əдеби деректерді талдау Батыс Қазақстан жағдайында мақсары себу мерзімдері мен 
себу нормалары бойынша зерттеу нəтижелері мүлдем дерлік жоқ екенін көрсетеді. Көптеген 
елдердің ғалымдары мақсары өсіру технологиясын зерттеді. Алайда бұл зерттеулер басқа 
топырақ-климаттық жағдайларға бағдарланған. М.С. Норовтың деректері бойынша мақсары 
дəнінің өнімділігі тығыз егістіктерде жоғары болды [7]. Батыс Қазақстанның табиғи-климаттық 
жағдайларына ұқсас Волгоград облысы жағдайында майлы тұқым алу үшін 1 гектарға 300 мың 
көктеп шыққан тұқым мақсары өсірудің оңтайлы нормасы ретінде танылды [8]. Краснокутск 
тəжірибелік станциясында мақсарының ең жоғары өнімі өсімдіктердің тығыздығы 1 м2 жерге 
22,2 дана болған кезде алынды [9]. Əртүрлі тəсілдермен ерте себу кезеңінің тиімділігі көптеген 
шетелдік ғалымдардың ғылыми деректерімен расталады [10, 11, 12]. Айталық, Исфахан (Иран) 
жағдайында жүргізілген зерттеулерде себу мерзімдері кешіктірілген кезде себеттегі тұқым 
саны мен мақсары өнімділігі едəуір төмендеді [13].  

Мақсарыны тығыз сепкен кезде сабақтың өсуі салыстырмалы түрде тез жүретіндіктен 
арамшөптерге қарсы тұру қабілетіне ие болады. Саратов АШҒЗИ зерттеулерінде қызғылт 
қалуенмен арамшөптенген егістерде түсім 70%-ға дейін төмендегені байқалды [14].  
Батыс Қазақстандағы тəлімі жерлерде мақсары өнімділігін одан əрі арттыру өсімдік 
шаруашылығында маңызды мəселелердің бірі болып табылады. Осыған байланысты мақсары 
себу нормасын нақтылау бағытыңда зерттеулер қажет. 

Зерттеу əдістемесі. Бұл ғылыми жұмыс Жəңгір хан атындағы Батыс Қазақстан 
аграрлық-техникалық университетінде "БҚО əртараптандырылған өсімдік шаруашылығы 
жүйесінде мақсары егістерін қалыптастыру" PhD диссертация тақырыбы бойынша жүргізілді. 

Зерттеу мақсаты БҚО өсімдік шаруашылығын əртараптандыруда пайдалану үшін 
мақсарының жоғары өнімді егістіктерін қалыптастыру.  

Алға қойылған мақсатты орындау үшін 2020-2021 жылдары Батыс қазақстан облысы  
1-ші аймағы жағдайында, яғни Бəйтерек ауданы "Дəуқара" шаруа қожалығының базасында 
дала тəжірибесі салынды. 

Зерттеу объекттері: Мақсары егістіктері. 
Тəжірибе сызбасы 1 кестеде келтірілген. 
 

Кесте 1 – Себу нормасының мақсары егістіктерінің өнімділігіне, майлылығына əсерін  зерттеу 
далалық тəжірибе кестесі 

Мақсары егістігі 

Себу нормалары: өнгіш тұқым, мың.дана 
400 (бақылау) 

500 
600 

 
Зерттеулер жалпы ауданы 60м2, есептеу ауданы 50м2 болатын жүйелі əдіс бойынша 

орналастырылған мөлдектерде 3 қайталанымда жүргізілді. 
Зерттеуді қалыптастыру кезіндегі тəжірибелердің қайталануы, мөлдек аудандардың 

өлшемдері мен орналасуы мақсарының фенологиялық кезеңдерінің басталуын бақылау, өсуі 
мен дамуын (егістердің биіктігі мен бітіктігі, түсім құрылымы) есепке алуды ұйымдастыру 
жалпыға белгілі əдістемелер бойынша жүргізілді [15].  

Фенологиялық бақылаулар мақсарының дамуының негізгі кезеңдерінде жүзеге 
асырылды. 

Өсімдіктердің бітіктігін санау көктеген өркендер бойынша жəне мақсарыны ору 
алдында жүргізілді. 

Мақсарының өсу динамикасын зерттеу олардың дамуының негізгі кезеңдерінде жүзеге 
асырылды.   

Мақсарының фотосинтездік іс-əрекеті жалпы əдістеме бойынша зерттелді. 
Фотосинтетикалық əрекет егістіктердің өнім құрау үрдісін сипаттайды. Негізгі фотосинтездік 
көрсеткіштер мақсарының даму фазаларына қарай анықталды. Бір жапырақтың ауданы 
Аникеев-Кутузовтың формуласы бойынша есептелді: АУД=2/3р*h, мұндағы  р - жапырақ ені, 
см; h - жапырақ ұзындығы, см [16]. 

Мақсары егістерінің арам шөптермен ластануы сандық-салмақтық əдіспен анықталды.  
Мақсары түсімінің құрылымын талдау қабылданған əдістерге сəйкес жүргізілді. 
Түсім жинау жəне есепке алу жаппай əдіспен жүргізілді, мақсары түсімі  

10% ылғалдылығына 100% таза күйінде келтірілді. 
Мақсарының май дəнінің химиялық құрамын анықтау Жəңгір хан атындағы БҚАТУ 

агрохимиялық зертханасында қолданыстағы əдістемелер бойынша жүргізілді. 
Мақсарының май тұқымдарының құрылымдық жəне сапалық көрсеткіштері:  

МЕМСТ-12041-66 бойынша тұқым ылғалдылығы (кептіру əдісі); МЕМСТ-10842-76 бойынша  
1000 тұқым массасы, май құрамы МЕМСТ-10857-64 бойынша. 

Зерттеулерде зерттеу нəтижелерінің шынайылығын анықтау мақсатында статистикалық 
өңдеу дисперсиялық талдау əдісімен жүргізілді [17].  

Агротехника: Мақсары  танаптарының топырағын даярлау Батыс Қазақстан облысының 
1-ші аймағына тəн технологияда жүзеге асырылды.  

Тəжірибеде мақсарының «Ахрам» сорты қолданылды, топыраққа күзде N30P30 
көлемінде минералды тыңайтқыштар енгізілді.  

Минералды тыңайтқыш ретінде аммика селитрасы (NH4NO3), қос суперфосфат  
(Са (Н2РО4) 2) қолданылды.  

Мақсарыны егу СКП 2.1 тұқым сепкішімен 3,4 см тереңдікте мамырдың 1-ші 
онкүндігінде жүргізілді. 

2020 жəне 2021 жылдардың ауа райы жағдайы жалпы ауыл шаруашылығы 
дақылдарының, соның ішінде мақсарының өсіп-өнуіне өте қолайлы болмады, дегенменде өзінің 
қуаңшыыққа жоғары төзімділігі қасиетіне байланысты мақсары қалыпты өнім деңгейін 
қалыптастыра алды. 

Зерттеу нəтижелері мен оны талқылау. Мақсары, кез-келген басқа өсімдік сияқты, 
өсу жағдайларын сезінгіш жəне оның дамуы себу нормаларына жəне вегетациялық кезеңнің 
ерекшеліктеріне тікелей байланысты. Вегетациялық кезеңнің ұзақтығы кез келген экологиялық 
жəне географиялық аймақ үшін бірдей өсімдік өнімділігінің маңызды көрсеткіштерінің бірі 
болып табылады [18]. 

2020-2021 жылдарғы зерттеулерде жоғарғы өсу қарқынымен 400 мың дана нормада 
егілген мақсары өсімдəіктері ерекшеленді. Бұл нұсқада сабақтанудан бастап пісу фазалары 
аралықтарында 500 жəне 600 мың дана себу нормасы нұсқаларына қарағанда мақсары 
өсімдіктерінің биіктігі аз да болса биік болды. 

Мəселен, күлтелену фазасында себу нұсқалары арасындағы айырмашылық 5,95-13, 
52 см-ді құраса, гүлдеу фазасында бұл көрсеткіш 2,30-5,64 см болды. 

Демек, 500 жəне 600 мың дана себу нормалары нұсқаларында гүлдеу фазасы тұсында 
мақсарының қарқынды өскенін байқаймыз. 

Пісу фазасында 68,00 см шамасындағы биік өсімдіктер мақсарыны 400 мың дана себу 
нормасымен еккенде анықталды. Себу нормасын 100 мың данаға өсіргенде, яғни 500 мың дана 
себу нормасы нұсқасында мақсары пісу кезінде 65,15 см биіктікке дейін өсті, 400 мың дана 
себу нормасымен салыстырғанда өсімдіктер 2,85 см-ге аоласа болды. 

600 мың дана себу нормасын қолданғанда зерттеуде ең аласа мақсары егістігі 
қалыптасты, өсімдіктердің бойы 62,50 см немесе басқа себу нормасы нұсқаларымен 
салыстырғанда 2,65-5,50 см-ге аласа болды.  

Фитоценоздың өнімділігін сипаттайтын көрсеткіштердің бірі өсімдіктердің жапырақ 
бетінің ауданы болып табылады. Түсімнің қалыптасуындағы жапырақтың рөлі орасан зор [19].  

Hayashi Hisayoshi жəне Hanada Kuchi зерттеулерінде [20] негізгі сабақтағы 
жапырақтардың жалпы ауданының 5%-ын жəне жанама өркендерде шамамен 50 %-ын 

құрайтын мақсары өсімдіктеріндегі гүлбұтақтарды (түрін өзгерткен жапырақтарды) алып 
тастағанда себеттердегі тұқым саны 28%-ға, ал түсім 36,6%-ға азайды. 

Жапырақ бетінің қалыптасуы өсіп келе жатқан кездегі жағдайларға байланысты, 
сондықтан өсімдіктердің қоректену ауданын, демек себу нормасын анықтаған кезде, тек 
тамырларға ғана емес, сонымен қатар өсімдіктердің жапырақ аппараттарына да қолайлы 
жағдайлар жасау керек [19]. 

2020-2021 жылдары жүргізілген далалық зерттеулерде мақсарының фотосинтетикалық 
қабілетінің себу нормасына тікелей байланыстылығы анықталды. 

Зерттеуде ең жоғары 44,22 мың.м2/га шамасындағы жапырақ ауданы көрсеткіштері 
мақсарыны 500 мың дана себу нормасында еккенде анықталса, бұл нұсқада мақсары егістігінің 
фотосинтетикалық қабілеті 5,09 млн.м2күн./га құрады. 

Яғни, 2020-2021 жылдардың жағдайында фотосинтетикалық көрсеткіштер бойынша 
мақсарының тиімді себу нормасы 1 гектарға 500 мың дана өнгіш тұқым болды. Бұл нұсқада 
басқа себу нормалары нұсқаларымен салыстырғанда жапырақ ауданы көрсеткіштері  
0,66-15,15%-ға, ал фотосинтетикалық қабілеттілік 1,59-13,87%-ға жоғары болды. 

Зерттеулерде мақсарының ең төменгі фотосинтетикалық көрсеткіштері дақылды  
400 мың дана өнгіш тұқым есебімен еккенде анықталды. Аталған нұсқада жапырақ ауданы 
көрсеткіші 4,47 млн.м2күн./га фотосинтетикалық қабілет көрсеткіші негізінде 44,22 мың.м2/га 
болды.  

Себу нормаларының мақсары егістігінің арам шөптермен ластану қарқынына əсері. 
Арамшөптер агрофитоценоздардың құрамдас бөлігі ретінде қарастырылуы тиіс. Олар су, 
қоректік элементтер, жарық тұтынуда мəдени өсімдіктердің бəсекелестері болып табылады. 
Арамшөптердің суды көп мөлшерде тұтынуы, əсіресе шөлейтті жағдайларда өсірілетін 
өсімдіктер үшін зиянды болып табылады. Олардың зияндылығын ескере отырып, 
агрофитоценоздардың ботаникалық құрамының өзгеру себептерін анықтау жəне оларды 
белсенді басқару қағидаттарын белгілеу қажет].  

А. Жұбанышеваның [21] Қазақстан Республикасы Ғылым Академиясының тəжірибе 
станциясындағы тəжірибелері мақсарының арамшөптерден ықпайтынын растады. 

Зерттеу жылдарында арамшөптердің келесі түрлік құрамы ұсынылды: шалқақ гүлтəж 
(Amaranthus retroflexus), уыс тəрізді гүлтəж (Ataranthus blitoides), ақ алабота (Chenopodium 
album), шырмауық таран (Polygonum convolvulus), қызғылт қалуен (Cirsium arvense). 

2020-2021 жылдарғы зерттеулерде мақсары егістігінің арам шөптермен ластану 
қарқыны дақылдың себу нормасына байланысты болды. 

Мақсары егістігінде дақылдың сирек орналасуы агрофитоценозда арам шөптердің 
көптеп ластануына себеп болы. Мəселен, мақсарыны 400 мың дана өнгіш тұқым есебімен 
еккенде 3-6 жапырақ түзу кезеңінде егістікте 33,15 г/м2 салмағы бар 10 дана арам шөптер болса, 
гүлдеу кезеңінде арам шөптер саны 51-ге жетіп, ролардың жалпы ылғал күйдегі салмағы 1 м2 

алқапта 209,75 г құрады. Егін жинау кезеңіде де осы нұсқада арам шөптер саны мен салмағы 
басқа нұсқаларға қарағанда көп болды 48 дана немесе 241,25 г/м2. 

Зерттеулерде егістіктегі өсімдіктердің жиі орналасуына байланысты 500 жəне 600 мың 
дана өнгіш тұқым нормасымен егілген агрофитоценоздарда 400 мың дана норма нұсқасымен 
салыстырғанда егістіктің арам шөптермен ластануы төмендеді. 

Мəселен, ору адында 500 мың дана тұқым нормасы қолданылған егістікте арам шөптер 
саны 400 мың дана норма қолданылған нұсқамен салыстырғанда 13 данаға азайса, ара шөптедің 
шикі массасының салмағы 189,0 г/м2 немесе 27,64%-ға азайды.  

Себу нормасын тағы 100 данаға өнгіш тұқымға дейін немесе 600 мың данаға көтергенде 
егістіктің арам шөптермен ластануы біршама азайды. Бұл нұсқада мақсарының ору кезеңінде  
1 шармы метр жерде 30 дана арам шөп есепке алынса, арам шөптердің шикі массасы  
167,25 г/м2болды. Яғни, егіс жиілігің себу нормасын 600 мың дана өнгіш тұқым егу арқылы 
көбейту егістіктін арам шөптермен ластануын басқа нұсқалармен салыстырғанда 5-18 данаға 
немесе шикі салмақ бойынша 21,75-74,00 граммға дейін азайтты. 

Себу нормасының БҚО 1 құрғақ далалы аймағында  мақсарының өнімділігі мен өнім 
сапасына əсері. Аудан бірлігінен алынатын түсім екі айнымалы шамаға, яғни осы аудандағы 
өсімдіктер санына жəне əр өсімдіктің өнімділігіне байланысты екені белгілі. Өзге жағдайлары 
бірдей болған жағдайда ең үлкен түсім белгілі бір ауданда себу тығыздығына байланысты 

алынады. Оның көбеюі де, азаюы да бір аудан бірлігіндегі түсімнің төмендеуіне əкеледі. 
Жекелеген өсімдіктің өнімділігі оның иелігіндегі қоректену аймағының ұлғаюымен белгілі бір 
шекке дейін артады жəне керісінше ол азайғанда, яғни дақылдардың тығыздығы артқан кезде, 
төмендейді [8, 9]. 

2020-2021 жылдары зүргізілген далалық зерттеулер БҚО 1 құрғақ далалы аймағында 
мақсары дақылының агротехникасында 1 гектар танапқа 500 мың дана өнгіш тұқым егу 
тиімділігін көрсетті. 

Аталған нұсқада 1 шаршы метр жерде 39,29 дана мақсары өсімдігі сақталса,  
1 өсімдіктегі себеттер саны 16-ны құрады.  

Мақсарыны 500 мың дана өнгіш тұқым есебімен еккенде себеттер диаметі 2,20 см 
болып, 1 өсімдікте 1000 тұқым саны 42,20 грамм болатын 24,85 дана тұқым түзді (Кесте 2). 

Зерттеулерде 1 гектарға 400 дана тұқым егу өнімділік деңгейі бойынша тиімсіз болды. 
Себу нормасын 400 мың дана өнгіш тұқымы етіп алғанда себеттердің саны 600 мың дана себу 
нормасы нұсқасындай 16 болып, диаметрі 1 см-ге (2,21), 1 себеттегі тұқым саны 0,05 данаға 
(24,90), 1000 тұқым салмағы 0,05 граммға (42,25) жоғары болды. 

Дегенменде, бұл нұсқада мақсары егістігінің жалпы жиілігінің төмендеуіне байланысты 
(1 м жерде 32,33 дана) өнімділік 500 мың дана себу нормасы нұсқасымен салыстырғанда  
1,15 ц/га немесе 21,13%-ға төмен болды.    

 
Кесте 2 – БҚО 1-ші аймағы жағдайында себу нормасына байланысты мақсары өнімділігі мен 
өнім элементтерінің құрылымы 

Себу 
нормалары: 
өнгіш тұқым, 
мың.дана 

1 м2 
жер-
дегі 
өсім-
дік 
саны, 
дана 

1 өсімдік-
тегі 

өнімді 
себет-тер 
саны, 
дана 

1 өсімдік-
тегі себет 

диа-
метрі, 
см 

1 өсімдік-
тегі 

тұқым 
саны, 
дана 

 

1000 
тұқым 

салмағы, г 

Биологиялық 
өнімділік, 

ц/га 

400 (бақылау) 32,33 16,00 2,21 24,90 42,25 5,44 
500 39,29 16,00 2,20 24,85 42,20 6,59 
600 44,62 13,00 1,90 21,80 39,00 4,93 

ЕЕА05 - ц/га      0,58 
 
Зерттеулерде 1 гектарға 400 жəне 600 мың дана тұқым егу өнімділік деңгейі жəне 

өнімділіктің құрылым элементтерінің қалыптасуы бойынша да тиімсіз болды. Аталған нұсқада 
ору алдында мақсарының егістік жиілігінің артуына орай (1 м жерде 44,62 дана) басқа 
нұсқалармен салыстырғанда өнімділік құрылымының элементтері төмен көрсеткі көрсетті, 
тиісінше мақсары 600 мың дана өнгіш тұқым егу нұсқасында басқа себу нормаларына 
қарағанда төмен өнімділікке ие болды.  

Максарыны 1 га 600 мың дана өнгіш тұқым есебімен еккенде 400 жəне 500 мың дана 
себу нормасы нұсқаларына қарағанда 0,51-1,66 ц/га немесе 10,34-33,67 %-ға төмен өнім 
жиналды. 

Алынған өнімнің сапасы қазіргі заманғы егіншіліктің маңызды мəселесі болып 
табылады.  

Себудің əртүрлі нормалары кезіндегі мақсары майлы тұқымдары сапасының  
2020-2021 жылдарғы орташа зерттеу деректері 3-кестеде келтірілген.  

 
Кесте 3 – Себу нормасына байланысты мақсары тұқымдарының сапалық көрсеткіштері 

Себу нормалары: өнгіш 
тұқым, мың.дана 

Қауыздылығы, 
% 

Шикі май, 
% 

Май шығымы, 
ц/га 

400 (бақылау) 34,9 29,55 1,61 
500 34,1 29,52 1,95 
600 33,8 29,20 1,44 

Көрсеткіштерге тоқталатын болсақ, мақсары майлы тұқымдарының сапасын бағалау 
кезінде майдың мөлшері өте маңызды. Өсімдік майлары - глицериннің май қышқылдарымен 
қосылғандағы күрделі эфирлері. Майдың құрамына үш элемент кіреді: көміртегі (75-90%), 
сутегі (11-13%) жəне оттегі (10-13%). Бір килограмм тоң майдың құрамында 9500 калория 
кіреді, бұл ақуыздар мен көмірсуларға қарағанда 2 есе көп [22]. 

Мақсары майының химиялық құрамы көкнəр мен қарасораға өте жақын, құрамында 
басқа қышқылдардың қоспасы аз олеин жəне линол қышқылдары бар. Май жəне басқа 
заттаының мөлшері жөнінен мақсары күнбағысқа жақын [22, 23]. 

2020-2021 жылдарғы зерттеу нəтижелері өнімділік пен қатар БҚО 1 құрғақ далалы 
аймағы жағдайында мақсарының өнім сапасына агротехника амалдары, соның ішінде себу 
нормасы əсер ететінін дəлелдеді. 

Зерттеулерде сақсарының ең төменгі дəрежедегі қауыздылығы - 33,8% дақылды  
1 гектарға 600 дана өнгіш тұқым есебінде еккенде алынды. 

Себу нормасы 500 мың дана өнгіш тұқым нұсқасында мақсары 34,1% қауыздылық 
көрсетте, ең жоғары 34,9% қауыздылық мақсарының 3-ші себу нұсқасында, яғни 1 гектарға  
400 мың дана өнгіш тұқым егу амалында алынды. 

Мақсары дақылының ең басты өнім сапасы көрсеткіші болып дəн құрамындағы шикі 
май деңгейі болып табылады. Зерттеулерде 29,52-29,55 % шикі май мақсарыны өсіру кезінде 
400 жəне 500 мың дана өнгіш тұқым себу нұсқаларында алынды. 

Мақсарыны 600 мың дана өнгіш тұқым егу нұсқасы зерттеуде ең төменгі 29,20% шикі 
май сапасын көрсетті. 

Жүргізілген зерттеулер нəтижесінде 2020-2021 жылдардың ауа райы жағдайында БҚО  
1 құрғақ дала аймағы жағдайында жоғары май шығымы 1,95 ц/га мақсарыны 1 гектарға  
500 мың дана өнгігш тұқым себу арқылы өсіру нұсқасында алынды. 

Себу нормасын 400 мың дана өнгіш тұқымға дейін кеміту май шығымын 2-ші себу 
нұсқасымен (500 мың дана) салыстырғанда 0,34 ц/га немесе 21,11%-ға төмендетсе, себу 
нормасын керісінше 600 мың дана өнгіш тұқым пайдалануға ауыстыру май шығымын 2-ші себу 
нұсқасымен (500 мың дана) салыстырғанда 0,51 ц/га немесе 35,41%-ға кемітті. 

Қорытынды: Демек, БҚО 1 құрғақ дала аймағы жағдайында өсімдік шаруашылығын 
əртараптандыруда кең қолданылып отырған мақсары дақылын 1 гектарға 500 мың өнгіш тұқым 
дана есебімен егу дақылдың зерттеу аймағы жағдайында қалыптасатын биоклиматтық 
ресурстарды дұрыс пайдаланып, жоғары да сапалы өнім қалыптастыруына ықпал етеді. 

РЕЗЮМЕ 

В соответствии с государственной программой развития АПК на 2017-2021 годы одним 
из приоритетных направлений для обеспечения продовольственной безопасности страны в 
аграрном секторе Республики Казахстан является производство продукции животноводства и 
растениеводства как "драйвера экономики". Для вывода растениеводства на более высокий 
уровень в качестве важного звена сельскохозяйственного производства необходима 
дальнейшая диверсификация отрасли путем применения оптимизированных технологий и 
подбора экологически сельскохозяйственных культур культур к условиям зоны возделывания. 
В последние годы проводятся активная работа по диверсификации растениеводства Западно-
Казахстанской области, в связи с этим сельхозтоваропроизводители наряду с кормовыми 
культурами стали сеять масличные культуры, как подсолнечник, сафлор, горчица. На 
сегодняшний день общая посевная площадь сафлора в Западно-Казахстанской области не 
превышает 35 тыс. га, Урожайность 5-6 ц/га., жирность от 25 до 28%. Для дальнейшего 
развития тенденции диверсификации и расширения в Западно-Казахстанской области площади 
сафлора важным является формирование высокопродуктивных посевов сафлора путем 
совершенствования технологии выращивания. В статье представлены результаты 
исследования, проведенного в 2021 году. Проведенные полевые исследования показали 
эффективность в 1 сухо-степной зоне ЗКО посева сафлора с нормой высева 500 тыс. штук 
всхожих семян на 1 гектар. В данном варианте биологическая урожайность сафлора составила 
6,59 ц/га, выход масла составил 1,95 ц/га при степени жирности 29,52%. 

